
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

HADISLARDA INSONNING GO‘ZAL FAZILATLARI XUSUSIDA  ..................................................  124-127 

Abstract. At the present stage of the country's development, an important task is to organize the training of 
competitive personnel based on new innovations, which are one of the main factors of socio-economic 
development. The rise of human civilization to a new level is a process in which achievements in the field of science 
and technology directly depend on the human factor. The experience of developed countries shows that one of the 

TAYYORLASH TIZIMINING INNOVATSION ISTIQBOLLARI 

Annotatsiya. Mamlakat taraqqiyotining hozirgi bosqichida ijtimoiy-iqtisodiy rivojlanishning asosiy faktorlaridan 
biri hisoblangan raqobatbardosh kadrlar tayyorlash ishini yangi innovatsiyalar asosida tashkil qilish muhim vazifa 
hisoblanadi. Insoniyat sivilizatsiyasining yangi bosqichga ko‘tarilishi fan va texnika sohasidagi erishilgan yutuqlar 
bevosita inson omiliga bog‘liq bo‘lgan jarayondir. Rivojlangan mamlakatlar tajribasi shundan dalolat beradiki, 
taraqqiyotni asosiy harakatlantiruvchi omillardan biri yuqori malakali kadrlar tayyorlash tizimining yaratilganligi 
bilan harakterlanadi. Raqobatbardosh kadrlarning innovatsion fikrlarini jamiyatning barcha jabhalarida o‘z 
vaqtida qo‘llash davlat, jamiyat hamda shaxsning faol va samarali taraqqiyoti uchun yangi imkoniyatlarni yuzaga 
keltiradi. Ushbu maqolada yangi O‘zbekiston taraqqiyotida zamonaviy kadrlar tayyorlash tizimining innovatsion 
istiqbollari falsafiy jihatdan tadqiq etilgan. 

Kalit so‘zlar: ta’lim, ta’lim samaradorligi, adaptatsiya, milliy kadrlar, zamonaviy kadrlar, innovatsiya, 

modernizatsiya, yoshlar tarbiyasi, raqobatbardosh kadrlar. 

Kirish. Shiddat bilan rivojlanib borayotgan jamiyatda malakali kadrlarga bo‘lgan talab 
va ehtiyoj oshib bormoqda. Insonning dunyoqarashi va ongi yangi davrning mazmuni bilan 
boyib borishi, sotsiomadaniy o‘zgarishlarning ta’sirchanligi va moslashuvchanligi, fuqarolik 
jamiyatining shakllanishi hamda rivojlanish nazariyasini gumanistik-konseptual jihatdan 

tadqiq etish, raqobatbardosh kadrlarga bo‘lgan talabni nazariy-falsafiy tushunishni taqozo 
qiladi. Bu real sharoitlar va innovatsion rivojlanish kadrlar tayyorlash milliy tizimining ilmiy 
tamoyiliga kiritilib, falsafa, sotsiologiya, madaniyatshunoslik va boshqa fanlar 
tadqiqotchilarida katta qiziqish uyg‘otayotgan bo‘lsa-da, uni ilmiy jihatdan mustaqil tadqiqot 
sifatida o‘rganish zarurati paydo bo‘lmoqda. 

Fuqarolik jamiyati rivojlanish konsepsiyasi, ayniqsa, uning sotsiomadaniy xususiyatlari 
dunyoviy bilimlar ko‘lamining ortishi, innovatsion texnologiyalarni kadrlar tayyorlash milliy 
tizimiga tatbiq etish va ularning raqobatbardosh kadrlar salohiyatiga bevosita ta’sirini anglab 
yetishning obyektiv zaruriyati bilan bog‘liqdir. Yangi taraqqiyot davrida mamlakatning 
ijtimoiy-iqtisodiy rivojlanishi barqarorlikka erishildi va buning natijasida rivojlangan 
mamlakatlar qatoridan o‘rin egallash asosiy maqsad sifatida belgilandi. “Taʼlim sifatini 
oshirish-Yangi O‘zbekiston taraqqiyotining yakkayu yagona to‘g‘ri yo‘lidir”[1].  

Adabiyotlar tahlili va metodologiya. O‘zbekiston Respublikasi Prezidenti 
ta’kidlaydiki, “Bugungi kunda jahondagi nufuzli oliy ta’lim muassasalari ilm-fanning yirik 
o‘choqlari hisoblanishi hech kimga sir emas. Shuni hisobga olib, biz mamlakatimiz oliy ta’lim 
tizimida tub islohotlarni amalga oshiryapmiz. Yangi-yangi oliy o‘quv yurtlari, dunyodagi 
yetakchi universitetlarning filiallari tashkil etilmoqda. Oxirgi yetti yilda maktabgacha ta’limda 
qamrov 27 foizdan 74 foizga yetdi. Yangi maktablar qurilib, qo‘shimcha 700 mingta o‘quvchi 
o‘rni yaratildi. Prezident maktablari tashkil etildi, ixtisoslashtirilgan maktablar ko‘paydi. Oliy 
o‘quv yurtlari soni 200 tadan oshib, qamrovi 42 foizga yetdi. Aytish lozimki, mamlakatimizda 
oliy ta’lim sohasida keng qamrovli islohotlarning amalga oshirilishi jamiyatda yuqori malakali 
kadrlarga bo‘lgan ijtimoiy talabning qondirilishiga, iqtidorli yoshlarning fuqarolik jamiyati 
sharoitida ijtimoiy-iqtisodiy jabhalarda munosib o‘rin egallashlariga, yoshlarning tenglik 
holatida o‘z bilimlarini sinash imkoniyatlarini yaratishga yo‘naltirilgan va zamonaviy 
innovatsion bilimlar majmuini malakali kadrlar tayyorlash ishiga jalb etilishida ham namoyon 
bo‘ladi. Innovatsion rivojlanish konsepsiyasining amaliy ahamiyati va uning inson kamolotidagi 
o‘rniga alohida e’tibor berish maqsadida “O‘zbekistonda ijtimoiy davlat qurish strategik 
maqsad etib belgilangan. Aholi turmushi uchun munosib sharoitlar yaratish, ta’lim, sog‘liqni 
saqlash, madaniyat va sport sohalarini rivojlantirishimiz shart. Shuning uchun maktab 
bitiruvchilarini oliy ta’lim bilan qamrab olish darajasini 2023-yilda kamida 42 foizga va 
kelgusida 50 foizga yetkazamiz”[2]. 

Fuqarolik jamiyatining ko‘pgina belgilari hozirgi yangi taraqqiyot bosqichini o‘tayotgan 
O‘zbekiston jamiyati uchun ham xosdir. Buning asosiy sababi shundaki, milliy kadrlar 
tayyorlashda zarur bo‘lgan ilmiy va innovatsion bilimlar oqimining o‘sishi, shuningdek, yangi 
pedagogik texnologiyalarni malakali kadrlarni tayyorlash jarayoniga qo‘llash kabi omillar oliy 
ta’lim sohasidagi modernizatsiyani tezlashtirmoqda. 

Tahlil va natijalar. Jamiyat taraqqiyotining yangi bosqichidagi xususiyat, uning shiddat 
bilan rivojlanishi bo‘lib, bu davrda inson faoliyatiga yangi ma’naviy tahdidlar va ijtimoiy xavflar 
paydo bo‘lmoqda. Shuning uchun, yoshlarning ma’naviyati va ma’rifati shakllanishi, axloqiy 
kamoloti, dunyoviy va diniy bilimlarni olishlari hamda fuqarolik jamiyatining talablariga javob 
bera olishlari — mamlakatimizga munosib farzand va barkamol avlod vakillari bo‘lib ulg‘ayishi 
ustuvor vazifalardan biri sifatida ko‘rilmoqda.  

Yangi rivojlanish bosqichida ta’lim-tarbiya tizimi islohotlari chuqurlashtirilib, huquqiy 
asoslari takomillashtirildi. Talabalarning yuksak kasbiy tayyorgarligi, kasbiy malakasi va 
madaniy saviyasiga nisbatan qo‘yiladigan zamonaviy talablar belgilab beruvchi davlat ta’lim 
standartlari ishlab chiqildi. Shuningdek, ilmiy-uslubiy adabiyotlar, o‘quv qo‘llanmalari va 
darsliklarning yangi avlodi yaratildi. 

Fuqarolik jamiyatining rivojlanish jarayoni yoshlarning ta’limga bo‘lgan ehtiyojlarini va 
istaklarini qondirishda, oliy ta’limning turli shakllaridan foydalanish imkoniyatlarini yaratdi. 
Aholining kam ta’minlangan yoki ijtimoiy hayotda yordamga muhtoj bo‘lgan qismlari, 
shuningdek, ishlab chiqarishda mehnat qilayotgan yoshlarning sirtdan ta’lim olishlari va 

xohlagan mutaxassislikka ega bo‘lishlari uchun sharoitlar yaratildi. O‘tkazilgan ilmiy 
tadqiqotlar va xalq qabulxonalariga kelgan takliflar tahlili natijasida bir qator oliy ta’lim 
muassasalarida sirtqi ta’lim fakultetlari ochildi. Shuningdek, o‘z mutaxassisligini 
o‘zgartirmoqchi bo‘lgan yoshlar uchun universitetlarda ikkinchi mutaxassislik bo‘yicha maxsus 
fakultetlar ish boshladi.  

Rivojlanishning yangi bosqichida o‘tkazilgan falsafiy tadqiqotlar shuni ko‘rsatadiki, 
ta’lim muassasalarida sport bo‘yicha yuqori malakali mutaxassislar yetishmaydi. Ta’lim 
muassasalarining kengayishi, yangi maxsus sport maktablari va oliy o‘quv yurtlarida sport 
ishlari kafedralarining faoliyati malakali mutaxassislar bilan ta’minlashni dolzarbligini saqlab 
qolmoqda.Shuningdek, respublika va xalqaro sport musobaqalarida respublikamiz yoshlari 
vakillarining ishtiroki tobora kengayib borayotganligi ham sport bo‘yicha yetakchi 
mutaxassislar, trenerlarni tayyorlash ishiga innovatsion yondashuvni va ushbu jarayonga 
muhim ahamiyat berilishini talab qilmoqda.  

Muhokama. Raqobatbardosh kadrlar tayyorlash muhiti va metodlari, ixtisoslik 
modellari bo‘lajak bakalavr va magistrlarning ijtimoiylashuvini o‘zgartirmoqda. Ularning 
ijtimoiy-iqtisodiy jabhalarda munosib o‘rin egallashi uchun raqobat maydoni vujudga 
kelmoqda. Globallashuv va informatsion inqiloblar, innovatsion bilimlarning bevosita ta’sirida 
o‘zgarayotgan mehnat sharoitlar, maqsadlar, kadrlar faoliyatining o‘ziga xos jihatlari va jamiyat 
rivojining yangi talablari innovatsion rivojlanish va zamonaviy kadrlar tayyorlash milliy 
tizimining mohiyatini falsafiy jihatdan chuqur tadqiq qilishni zarur qiladi.  

Innovatsion rivojlanish va kadrlar tayyorlash milliy tizimi umummilliy hodisa sifatida, 
malakali kadrlar fuqarolik jamiyatida sotsiomadaniy boshqaruvda muhim rol o‘ynayotganligi, 
jamiyat rivoji va kadrlar salohiyatining dialektik aloqasini falsafiy o‘rganish zaruriyatini 
ko‘rsatadi, shuningdek, kompleks tadqiqotlar olib borishni taqozo qiladi. 

Milliy taraqqiyotning hozirgi bosqichida ta’limning innovatsion rivojlanishdagi roli 
oshib borishi natijasida, jamiyat uchun yangi hisoblangan xususiy bog‘chalar, xususiy 
maktablar va xususiy universitetlar tizimini shakllantirish va rivojlantirish vazifalari paydo 
bo‘ldi. Yangi rivojlanish bosqichida uzluksiz ta’limning quyi bo‘g‘ini tashkil etuvchi 
maktabgacha ta’lim muassasalarini innovatsion asosda faoliyat yuritishga yo‘naltirish, ularni 
takomillashtirishga e’tibor qaratildi.  

O‘zbekiston Respublikasi Prezidentining 2023-yil 26-maydagi “Maktabgacha va maktab 
ta’limi vazirligi hamda uning tizimidagi tashkilotlar faoliyatini samarali tashkil etish chora-
tadbirlari to‘g‘risida”gi 79-son Farmoni bu borada yana bir muhim qadam bo‘ldi[3]. O‘quvchilar 
yoshlarning ilm-fan, san’at va sport sohalarida xalqaro tanlovlarda muvaffaqiyat qozonishi 
ta’lim va tarbiya ishlarining samarali bo‘lishini ko‘rsatadi. E’tiborga molik jihat shundaki, 
ijtimoiy tizim va maorif ishining boshlang‘ich bo‘g‘ini, ya’ni maktabgacha ta’limni rivojlantirish 
bilan bog‘liq masalalar muhim ahamiyatga ega. 

Milliy kadrlar tayyorlash tizimining asosiy qismiga kiruvchi akademik litsey va 
professional ta’lim faoliyati tubdan yangilanmoqda va takomillashtirilmoqda. O‘rta maxsus 
ta’lim muassasalarida ta’lim jarayoniga zamonaviy pedagogik texnologiyalar joriy qilindi, yangi 
mutaxassisliklar kiritildi va ularning moddiy-texnik bazasi yaxshilandi. 

Professional ta’lim bitiruvchilarining ishlab chiqarish korxonalari, xizmat ko‘rsatish va 
boshqa tadbirkorlik subyektlari bilan o‘zaro hamkorligi yangicha shakllantirildi. 
Mamlakatimizda yoshlar, ayniqsa professional ta’lim bitiruvchilarining bandligini ta’minlashga 
qaratilgan keng ko‘lamli tadbirlar amalga oshirilmoqda. Eng muhimi, ushbu sa’y-harakatlar o‘z 
natijasini berib, kollejlarni tamomlagan yoshlar mutaxassisliklari bo‘yicha ishga joylashmoqda. 
Shuningdek, tadbirkorlik faoliyati bilan shug‘ullanishni istagan yoshlar uchun keng 
imkoniyatlar yaratilmoqda.  

Davlat miqyosida aynan ta’lim tizimining samarasi ijtimoiy-iqtisodiy hamda siyosiy 
taraqqiyotni ta’minlaydigan omil sirasiga kiradi. Shuning uchun ham fuqarolarining ta’lim olish 
huquqi O‘zbekiston Respublikasi Konstitutsiyasida kafolatlangan.  Jamiyatda hozirgi davrda 

yosh avlodning o‘qishi uchun keng imkoniyatlar taqdim etilgan. Harakatlar strategiyasida ham 
ta’lim sohasini rivojlantirish islohotlarning ustuvor yo‘nalishlaridan biri sifatida belgilangan.  

Hozirgi rivojlanish bosqichida ta’lim va ijtimoiy-iqtisodiy hayotni axborot-
kommunikatsiya texnologiyalarisiz tasavvur qilish mumkin emas. Axborot-resurs 
markazlarining kompyuterlashtirilishi yoshlarning zarur ilmiy va badiiy adabiyotlardan 
foydalanish imkoniyatlarini kengaytirdi, shuningdek, qulay va tezkor axborot majmuiga ega 
bo‘lish imkonini berdi. Ta’lim muassasalarida tashkil etilgan axborot-resurs markazlari yangi 
nashr qilingan adabiyotlar bilan boyitilib, sohaga ilg‘or texnologiyalar jadal kirib 
borayotganligi, xususan, kompyuter orqali elektron nusxalarini yaratish va boshqa tezkor 
faoliyat turlarining rivojlanishini ta’minlaydi.  

Yangi taraqqiyot bosqichidagi muhim innovatsion yangiliklardan biri mamlakatimizda 
O‘zbekiston Respublikasi Prezidenti maktablarining vujudga kelganligidir. Prezident 
maktablarida o‘quvchi yoshlarga matematika, fizika, kimyo, biologiya va axborot 
texnologiyalari hamda xorijiy tillar ilg‘or ta’lim metodologiyalari asosida chuqur o‘rgatiladi. 
Prezident maktablarini xorijlik mutaxassislar boshqaradilar. Shu bilan birga, maktabga 
malakali xorijlik hamda mahalliy pedagoglar jalb etiladi va ularning faoliyati uchun zarur 
bo‘lgan shart-sharoitlar yaratiladi[5].  

Xulosa. Yuqoridagi fikr-mulohazalarga asoslanib quyidagi amaliy taklif va tavsiyalar 
berildi: 

1. Respublikada mavjud oliy o‘quv yurtlarining dunyo miqyosidagi reyting 
ko‘rsatkichlarini yaxshilash maqsadida universitetlarning moddiy-texnika bazasini 
takomillashtirish uchun, davlat mulki bilan birgalikda, xususiy mulk imkoniyatlaridan ham 
foydalanish lozim[6]. Shu sabab taraqqiy etgan mamlakatlar bilan hamkorlikda tashkil 
etiladigan xususiy universitetlar, qo‘shma fakultetlar, filiallar sonini ko‘paytirish maqsadga 
muvofiq; 

2. Barcha oliy o‘quv yurtining malakali kadrlar tayyorlashdagi faoliyati 
tayyorlanayotgan mutaxassislarning mehnat bozori, ish beruvchilar va doimiy o‘zgarib 
turuvchi talablariga mos kelishi to‘g‘risidagi ma’lumotlarni muntazam ravishda internet 
saytlarida aks ettirish lozim; 

3. Ta’lim muassasalari jamoat tashkilotlarining innovatsion takliflari va zamonaviy 
talablar asosida tarbiyaviy jarayonni tashkil etishga oid tavsiyalari, shuningdek, O‘zbekiston 
Yoshlar ittifoqi vakillarining faoliyatini kengaytirilgan formatda targ‘ib qilish talabalar o‘rtasida 
tarbiyaviy ishlarning samaradorligini oshirishga yordam beradi; 

4. Davlat ta’lim standartlari, malaka talablari va o‘quv rejalarini mukammallashtirish 
asosida, mazmun jihatidan biri ikkinchisini takrorlaydigan, o‘xshash bo‘lgan darslarni 
kamaytirish bilan talabalarning auditoriya soatlarini qisqartirish imkoniyatlarini ko‘rish lozim 
bo‘ladi. 

